
N 01/5-2/2153-17
	1. Նախագծի 1-ին կետով նախատեսվում է դադարեցնել Հայաստանի Հանրապետության ֆինանսների նախարարության և «Հայջրմուղկոյուղի», 
«Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների միջև գործող ենթավարկային համաձայնագրերով միջոցների հետագա տրամադրումը ենթավարկառուներին: Այս համատեքստում հայտնում ենք, որ անհրաժեշտ է առաջին հերթին դադարեցնել վերոնշյալ ենթավարկային համաձայնագրերի գործողությունը: 

Վերոնշյալի կապակցությամբ ուշադրություն ենք հրավիրում այն հանգամանքին, որ ենթավարկային համաձայնագրերը կնքվել են Հայաստանի Հանրապետության կողմից կնքված վավերացված միջազգային ֆինանսական համաձայնագրերի կատարումն ապահովելու նպատակով: Ուստի Հայաստանի Հանրապետության կողմից միջազգային պայմանագրերով ստանձնած պարտավորությունների պատշաճ իրականացումն ապահովելու համար, առաջին հերթին, անհրաժեշտ է նախաձեռնել համաձայնագրերում համապատասխան փոփոխություններ կատարելու գործընթացը: 
Բացի այդ, ենթավարկային համաձայնագրերում նախատեսվում է դրույթ, ըստ որի` պայմանագրերը պարտադիր են նաև կողմերի իրավահաջորդների համար: Հիմք ընդունելով վերոգրյալը` անհրաժեշտ է կարգավորել նաև ենթավարկային պայմանագրերով ստանձնած պարտավորությունները համապատասխան իրավասու մարմնին իրավահաջորդության կարգով փոխանցելու հարցը: 

Նախագծի կարգավորման առարկայից դուրս է մնացել նաև «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների հետագա գործունեության հարցը: Վերջիններիս լուծարման դեպքում անհրաժեշտ է կազմակերպել ընկերությունների լուծարային գործընթացը` ՀՀ օրենսդրության պահանջներին համապատասխան:
2. Անհրաժեշտ է հստակեցնել Նախագծի 2-րդ կետում «և դրամաշնորհային» ձևակերպումը, քանի որ Նախագծի հավելվածներում նշվող ծրագրերի ցանկում դրամաշնորհային ծրագրեր առկա չեն: Ընդ որում, Նախագծով չեն կարգավորվում Վերակառուցման և զարգացման եվրոպական բանկի, Եվրոպական ներդրումային բանկի և ԵՄ Հարևանության ներդրումային գործիքի, ինչպես նաև  Ֆրանսիայի Հանրապետության կառավարության աջակցությամբ իրականացվող Երևանի ջրամատակարարման և ջրահեռացման գծով մեկնարկած/իրականացվող վարկային և դրամաշնորհային ծրագրերի իրականացման գործառույթները:

Այս համատեքստում, հաշվի առնելով ՀՀ ԷԵԲՊՆ ջրային տնտեսության պետական կոմիտեի կողմից ծրագրերի համակարգման գծով նախկինում ներկայացված նախագծի հիմնավորումները, որի արդյունքում ՀՀ վարչապետի` 2017թ. փետրվարի 1-ի թիվ 78-Ն որոշմամբ «Ջրային տնտեսության ծրագրերի իրականացման գրա​սենյակ» պետական հիմնարկի աշխատողների թիվն ավելացվեց 15-ով նաև վերոհիշյալ ծրագրերի իրականացման նպատակով (հիմնավորումների համաձայն` վարկային ծրագրերը կիրականացվեն վերոհիշյալ ԾԻԳ-ի կողմից՝  նոր վարձակալին ազատելով լրացուցիչ բեռից), առաջարկում ենք Նախագծի վերոհիշյալ կետում վերանայել ձևակերպումները և նախատեսել համակարգում բոլոր վարկային և դրամաշնորհային ծրագրերի իրականացման գործառույթների վերապահումը վերոհիշյալ ԾԻԳ-ին:
3. Նախագծի հավելվածների աղյուսակներում անհրաժեշտ է ներկայացնել միայն «Վարկի հիմնական գումարի մնացորդ 30.12.2016թ. դրությամբ (ՀՀ դրամ)» սյուների ցուցանիշների հանրագումարները` հաշվի առնելով, որ աղյուսակների մյուս տվյալները ներկայացված են տարբեր արտաժույթներով:

Հայտնում ենք նաև, որ Նախագծին կից ներկայացված Հավելված 1-ում Ասիական զարգացման բանկի կողմից տրամադրված «Ջրամատակարարման և ջրահեռացման սեկտորի ծրագիր-լրացուցիչ ֆինանսավորում» վարկային ծրագրի գումարը նշված է 25,886,001.00 ՀՓԻ (SDR)` 25,886,000.00 ՀՓԻ-ի փոխարեն:

4. Միաժամանակ, վարկային ու դրամաշնորհային ծրագրերի բնականոն իրականացումն ապահովելու նպատակով առաջարկում ենք`

·   հնարավորինս սեղմ ժամկետում ներկայացնել հստակ առաջարկություններ Համաձայնագրերում փոփոխություններ կատարելու վերաբերյալ` դրանք համապատասխան միջազգային կազմակերպությունների հետ բանակցելու նպատակով,

·   մինչև Համաձայնագրերում փոփոխությունների/լրացումների կատարումը ձեռնպահ մնալ վարկային և դրամաշնորհային միջոցներից մասհանումներ կատարելուց և ծրագրային հաշիվներում առկա միջոցներից վճարումներից, եթե դա չի համապատասխանում գործող Համաձայնագրերի և այլ իրավական ակտերի դրույթներին:
	Ներկայացվում է համապատասխան մեկնաբանություն:
Ընդունվել է:

Ընդունվել է:

Ներկայացվում է համապատասխան մեկնաբանություն:


	Որոշման նախագծով նախատեսվում է դադարեցնել ենթավարկային համաձայնագրերով տրվող ֆինանսավորումները, իսկ միջազգային պայմանագրերում փոփոխություններ կատարելու նպատակով անհրաժեշտ է ՀՀ կառավարության համաձայնությունը՝ ՀՀ կառավարության որոշման ձևով: Ներկայացված նախագծի ընդունումից հետո ՀՀ ԷԵԲՊՆ ջրային տնտեսության պետական կոմիտեն կնախաձեռնի համաձայնագրերում համապատասխան փոփոխություններ կատարելու գործընթացը: 
Ինչ վերաբերում է Կողմերի իրավահաջորդներին, ապա <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-երը չունեն իրավահաջորդություն: Սույն նախագծով ծրագրերի իրականացման մասով իրավահաջորդությունը փոխանցվում է ԾԻԳ-ին:
Նկատի ունենալով, որ դեռևս <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-երը չեն ավարտել <<Վեոլիա Ջուր>> ՓԲԸ-ին վարձակալությամբ փոխանցվող գույքի փոխանցման գործընթացը և ընկերությունները աշխատում են խիստ սահմանափակ աշխատակազմով, ընկերությունների լուծարման գործընթացը ՀՀ կառավարություն կներկայացվի առանձին՝ ՀՀ կառավարության որոշման ձևով: 

Կատարվել է համապատասխան փոփոխություններ:
Կատարվել է համապատասխան փոփոխություններ:

ՀՀ կառավարության որոշումն ընդունելուց հետո ՀՀԷԵԲՊՆ ջրային տնտեսության պետական կոմիտեն իրավասու կլինի, ըստ ծրագրերի, ներկայացնել համաձայնագրերում կատարվելիք փոփոխությունների վերաբերյալ առաջարկությունները: 
ՀՀԷԵԲՊՆ ջրային տնտեսության պետական կոմիտեն ցայսօր չի իրականացրել վարկային և դրամաշնորհային ծրագրերի մասհանումներ, սակայն մասհանման հրատապությունը կախված է արդեն իսկ կնքված <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> ՓԲԸ-երի պայմանագրային պարտավորություններով:

	
	ՀՀ արդարադատության նախարարություն

11.01.2017թ.
N02/14/152-17
	1. «Հայաստանի Հանրապետության էներգետիկ ենթակառուցվածքների և բնական պաշարների նախարարության  ջրային տնտեսության պետական կոմիտեի համակարգի վարկային և դրամաշնորհային ծրագրերի իրականացման մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին կետով նախատեսվում է դադարեցնել ՀՀ ֆինանսների նախարարության և «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների միջև գործող ենթավարկային պայմանագրերը: Հարկ է նշել, որ ՀՀ ֆինանսների նախարարությանը հիշյալ ենթավարկային պայմանագրերը կնքելու իրավասություն վերապահվել է ՀՀ կառավարության համապատասխան որոշումներով և որոշակի ծրագրերի և վարկային համաձայնագրերի շրջանակներում, մինչդեռ նախագծով առաջարկվող կարգավորումից պարզ չէ, թե հատկապես որ ենթավարկային պայմանգրերի մասին է խոսքը: Օրինակ, ՀՀ կառավարության 2008 թվականի հունիսի 12-ի «Վերակառուցման և զարգացման եվրոպական բանկի աջակցությամբ իրականացվող Սևանա լճի բնապահպանական ծրագրով «Հայջրմուղկոյուղի» փակ բաժնետիրական ընկերությանը տրամադրվող վարկային միջոցների և դրանց նկատմամբ հաշվարկված տոկոսների վերադարձման մասին» N 580-Ն 3-րդ կետով նախատեսված է ՀՀ կառավարության հիշյալ որոշմամբ սահմանված սկզբունքներով ՀՀ ֆինանսների նախարարության և «Հայջրմուղկոյուղի» փակ բաժնետիրական ընկերության միջև ենթավարկային պայմանագրի կնքումը: 



Ելնելով վերոգրյալից՝ գտնում ենք, որ նախագծում անհրաժեշտ է հստակեցնել, թե որ համաձայնագրերի կամ ծրագրերի շրջանակներում կնքված ենթավարկային պայմանագրերի մասին է խոսքը:
2.Նախագծի 3-րդ կետով նախատեսվում է ՀՀ-ը տրամադրվող վարկային և դրամաշնորհային միջոցների հաշվին իրականացվող համապատասխան ծրագրերի համաձայնագրերում կատարել անհրաժեշտ փոփոխություններ և լրացումներ: Այս առումով, հարկ է նկատի ունենալ, որ հիշյալ համաձայնագրերում փոփոխությունները և լրացումները, համաձայն «Հայաստանի Հանրապետության միջազգային պայմանագրերի մասին» ՀՀ օրենքի 2-րդ հոդվածի 1-ին մասի, ըստ որի՝ Հայաստանի Հանրապետության միջազգային պայմանագիր է համարվում նաև սույն օրենքով սահմանված կարգով կնքված միջազգային պայմանագրում փոփոխություններ կամ լրացումներ կատարելու մասին պայմանագիրը, պետք է կատարվեն միջազգային պայմանգրերում փոփոխությունների կատարելու ռեժիմով՝ «Հայաստանի Հանրապետության միջազգային պայմանագրերի մասին» ՀՀ օրենքով սահմանված ընթացակարգով: Ուստի, քննարկվող հարցը սույն նախագծի կարգավորման առարկա չի հանդիսանում: 
	Ընդունվել է:

Ընդունվել է:
	Կատարվել  են համապատասխան փոփոխություններ:
Լրամշակված ՀՀ կառավարության որոշման նախագծում համապատասխան փոփոխությունները կատարվել են:




ՀՀ ԷԵԲՊՆ ջրային տնտեսության պետական կոմիտե






